
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

«Коми Республикаын войтырӧс доръян вынъяс да средствояс

лӧсьӧдӧм да дасьӧн кутӧм йылысь» Коми Республикаса

Веськӧдлан котырлӧн 2010 во ӧшым тӧлысь 28 лунся

481 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

1.  Пыртны  «Коми  Республикаын  войтырӧс  доръян  вынъяс  да

средствояс  лӧсьӧдӧм  да  дасьӧн  кутӧм  йылысь»  Коми  Республикаса

Веськӧдлан  котырлӧн  2010  во  ӧшым  тӧлысь  28  лунся  481  №-а  шуӧмӧ

вежсьӧмъяс содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырӧн 

Юрнуӧдысьӧс вежысь – 

Коми Республикаса экономика сӧвмӧдан 

да промышленносьт министр                                                            Э. Ахмеева

Сыктывкар 

2022 вося рака тӧлысь 28 лун 

147 №



Коми Республикаса Веськӧдлан котырлӧн

2022 во рака тӧлысь 28 лунся 147 №-а шуӧм дорӧ

СОДТӦД

«Коми Республикаын войтырӧс доръян вынъяс да средствояс лӧсьӧдӧм

да дасьӧн кутӧм йылысь» Коми Республикаса Веськӧдлан котырлӧн

2010 во ӧшым тӧлысь 28 лунся 481 №-а шуӧмӧ пыртӧм

ВЕЖСЬӦМЪЯС

«Коми  Республикаын  войтырӧс  доръян  вынъяс  да  средствояс

лӧсьӧдӧм  да  дасьӧн  кутӧм  йылысь»  Коми  Республикаса  Веськӧдлан

котырлӧн 2010 во ӧшым тӧлысь 28 лунся 481 №-а шуӧмын:

Коми  Республикаын  войтырӧс  доръян  вынъяс  да  средствояс

лӧсьӧдӧм да дасьӧн кутӧм йылысь положениеын, мый вынсьӧдӧма шуӧмӧн

(содтӧд):

1)  22 пунктса  мӧд  абзацын  «аварияысь  мездан  штатӧ  пырттӧм

формированиеяс» кывъяс бӧрын содтыны «(водзӧ – НАСФ)» кывъяс;

2)  3  пунктлӧн  8  пунктулын  «аварияысь  мездан  штатӧ  пырттӧм

формированиеяслысь» кывъяс вежны «НАСФ да НФГО» кывъясӧн;

3) 5 – 7 пунктъяс гижны тадзи: 

«5. НФГО да НАСФ личнӧй составсӧ дасьтӧны да велӧдӧны НАСФ

личнӧй состав курсӧвӧя велӧдан ылӧса уджтас да  НФГО личнӧй состав

курсӧвӧя  велӧдан  ылӧса  уджтас,  кутшӧмъясӧс  вынсьӧдӧма  Россия

Федерацияса  войтырӧс  дорйӧм,  неминучаясысь  видзӧм  да  ускӧттьӧысь

колясъяс  бырӧдӧм  серти  министерствоӧн,  а  сідзжӧ  НФГО  да  НАСФ

лӧсьӧдысь организацияяслӧн нормативнӧй да методика документъяс серти.

НФГО  да  НАСФ  личнӧй  состав  дасьтӧмын  медшӧр  формаӧн  лоӧ

практическӧй занятиеяс нуӧдӧм: командно-штабнӧй, тактико-специальнӧй

да торъя учениеяс, штабса да объектӧвӧй тренировкаяс. 



6. Войтырӧс доръян, природнӧй да техногеннӧй сяма неминучаясысь

йӧзӧс да мутасъяс видзан, пӧжарысь видзчысьӧмсӧ да ва объектъяс вылын

йӧзлысь безопасносьтсӧ могмӧдан юкӧнын практическӧй юалӧмъяс серти

уджалӧм да  НАСФ да НФГО личнӧй составлысь  тӧдӧмлунъяс  кыпӧдӧм

могысь  Коми  Республикаса  олӧмӧ  пӧртысь  власьт  органъясын  да  Коми

Республикаын  меставывса  асвеськӧдлан  органъясын  неминучаясысь

ӧлӧдан да найӧс бырӧдан ӧтувъя канму системалӧн Коми республиканскӧй

системаувса да  войтырӧс  дорйӧмӧн  веськӧдлысь  органъяс  нуӧдӧны

командно-штабнӧй  учениеяс,  тактико-специальнӧй  учениеяс  да  штабса

тренировкаяс.

Командно-штабнӧй  учениеяссӧ  нуӧдӧны  войтырӧс  дорйӧм,

неминучаясысь  ӧлӧдӧм  да  налысь  колясъяссӧ  бырӧдӧм,  пӧжарысь

видзчысьӧмсӧ да ва объектъяс вылын йӧзлысь безопасносьтсӧ могмӧдӧм

серти мероприятиеяс олӧмӧ пӧртігӧн вынъясӧн да средствоясӧн вӧдитчӧм,

наӧн веськӧдлӧм серти НАСФ да НФГО личнӧй составлысь практическӧй

навыкъяс  бурмӧдӧм  могысь  Коми  Республикаса  олӧмӧ  пӧртысь  власьт

органъясын 2 вонас ӧтчыдысь 3 суткиӧдз, Коми Республикаын меставывса

асвеськӧдлан органъясын – 3 вонас ӧтчыдысь 1 суткиӧдз.

Тактико-специальнӧй  учениеяссӧ  нуӧдӧны  аварияысь  мездан  да

эновтны  позьтӧм  мукӧд  удж  котыртігӧн  да  нуӧдігӧн  НАСФ  да  НФГО

веськӧдлан  органъяслысь  практическӧй  навыкъяс  бурмӧдӧм,

неминучаяслысь  колясъяс  бырӧдӧм  серти  вӧчӧмторъяс  дорӧ

формированиеяс  да  службаяс  дасьтӧм,  войтырӧс  дорйӧм  серти

мероприятиеяс  олӧмӧ  пӧртӧм,  аварияысь  мездан  да  эновтны  позьтӧм

мукӧд  удж  нуӧдӧмын  НАСФ  да  НФГО  личнӧй  состав  практическӧй

навыкъясӧ  велӧдӧм,  сетӧм  штатнӧй  техникаӧн,  мездан  техникаӧн  да

оборудованиеӧн, а сідзжӧ войтырӧс доръян да неминучаясысь ӧлӧдан да

найӧс  бырӧдан  ӧтувъя канму системалӧн  Коми  республиканскӧй

системаувса  вынъяслы  видзан  средствоясӧн  вӧдитчӧм  могысь  Коми

Республикаса  олӧмӧ  пӧртысь  власьт  органъясын,  Коми  Республикаын



меставывса  асвеськӧдлан  органъясын  да  организацияясын  3  вонас

ӧтчыдысь  8  часӧдз,  а  неминучаясысь  ӧлӧдан  да  найӧс  бырӧдан  ӧтувъя

канму системаса пыр дась вынъяслӧн участвуйтӧмӧн – вонас ӧтчыдысь. 

Штабса тренировкаяссӧ нуӧдӧны  войтырӧс дорйӧм, неминучаясысь

ӧлӧдӧм да найӧс бырӧдӧм, пӧжарысь видзчысьӧмсӧ да ва объектъяс вылын

йӧзлысь  безопасносьтсӧ  могмӧдӧм серти  мероприятиеяс  олӧмӧ пӧртігӧн

вынъясӧн  да  средствоясӧн  веськӧдлӧмын  теоретическӧй  навыкъясӧ

велӧдӧм, а сідзжӧ войтырӧс доръян да йӧзӧс видзан планъясӧн (войтырӧс

доръян  планъясӧн),  неминучаясысь  ӧлӧдӧм  да  найӧс  бырӧдӧм  серти

действиеяслӧн  планъясӧн  да  мукӧд  планируйтан  документӧн  урчитӧм

мероприятиеяс  олӧмӧ пӧртӧм могысь  вонас  ӧтчыдысь  оз  гежӧдджыка  1

суткиӧдз. 

Штабса тренировкаясыс вермӧны лоны ӧтувъяӧн да торъяӧн.

Ӧтувъя  штабса  тренировкаяссӧ  нуӧдӧны  войтырӧс  доръян  да

неминучаясысь ӧлӧдан да найӧс бырӧдан  ӧтувъя канму системалӧн Коми

республиканскӧй системаувса веськӧдлан органъяс организациялысь тэчас

юкӧдувъяс  кыскӧмӧн  на  костын  ӧтув  уджалӧм  серти  юалӧмъяс  вылын

уджалӧм могысь.

Торъя  штабса  тренировкаяссӧ  нуӧдӧны  войтырӧс  доръян  да

неминучаясысь ӧлӧдан да найӧс бырӧдан  ӧтувъя канму системалӧн Коми

республиканскӧй  системаувса веськӧдлан  быд  органкӧд  либӧ

организацияяслӧн торъя тэчас юкӧдувъяскӧд.

Штабса  тренировкаяссӧ  вермӧны  йитны  войтырӧс  доръян  да

неминучаясысь ӧлӧдан да найӧс бырӧдан  ӧтувъя канму системалӧн Коми

республиканскӧй  системаувса  вылынджык  сулалысь веськӧдлан

органъяслӧн учениеяскӧд.

7. Войтырӧс доръян, природнӧй да техногеннӧй сяма неминучаясысь

йӧзӧс да мутасъяс видзан, пӧжарысь видзчысьӧмсӧ да ва объектъяс вылын

йӧзлысь безопасносьтсӧ могмӧдан юкӧнын практическӧй юалӧмъяс вылын

уджалӧм  да  юрнуӧдысьяслысь,  чина  йӧзлысь  да  организацияясын



уджалысьяслысь  тӧдӧмлунъяс  кыпӧдӧм  могысь  нуӧдӧны  объектӧвӧй

тренировкаяс.

Объектӧвӧй  тренировкаяссӧ  нуӧдӧны  кыдз  став  мероприятие

комплекс вылын, сідзи и войтырӧс доръян планъясӧн да организацияясын

(объектъяс  вылын)  неминучаясысь  ӧлӧдӧм  да  найӧс  бырӧдӧм  серти

действиеяслӧн  планъясӧн  урчитӧм торъя  юалӧмъяс  вылын  уджалӧм

могысь.

Объектӧвӧй  тренировкаяслӧн  кузьтаыс  урчитсьӧ  лӧсялана

организацияӧн (объектӧн) юрнуӧдысьӧн олӧмӧ пӧртӧм вылӧ планируйтӧм

могъяслӧн ыджда серти.

Объектӧвӧй  тренировкаяссӧ  вермӧны  йитны  федеральнӧй  олӧмӧ

пӧртысь  власьт  органъяслӧн,  Коми  Республикаса  олӧмӧ  пӧртысь  власьт

органъяслӧн да Коми Республикаын меставывса асвеськӧдлан органъяслӧн

учениеяскӧд.».

